
Haara Jab Jab Daas Tumhara
Baba Tumne Diya Sahara
Doobti Naiya Ko Baba Tumne Diya Kinara
Tumne Diya Kinara………..
Baba Neele Ghode Wala, Hai Bhakto Ka Rakhwala
Bigdi Ko Banayega Mera Shyam Khatuwala
Duniya Ne Mujhe Sataya, Main Haar Ke Dar Tere Aaya
Haare Ko Jitayega Ye Soch Ke Dar Tere Aaya
Haara Jab Jab Daas Tumhara
Baba Tumne Diya Sahara

Suna Hai Maine Bhakto Pe Tum Kripa Karte Ho
Khaali Jholi Jo Bhi Laya, Pal Mein Bharte Ho
Haare Ka Tu Saathi Baba Main Bhi Haar Gaya Hoon
Dedo Charno Mien Jagah Ab Sharan Mein Aa Gaya Hoon
Baba Neele Ghode Wala, Hai Bhakto Ka Rakhwala
Bigdi Ko Banayega Mera Shyam Khatuwala
Haara Jab Jab Daas Tumhara
Baba Tumne Diya Sahara

Saanjh Savere Baba Tera Naam Leta Hoon
Teri Kripa Se Hi Baba Saansein Leta Hoon
Har Gyaras Ko Baba Main To Dwar Tumhare Aaun
Dwar Tumhare Aake Baba Tera Darshan Paaun
Baba Neele Ghode Wala, Hai Bhakto Ka Rakhwala
Bigdi Ko Banayega Mera Shyam Khatuwala
Haara Jab Jab Daas Tumhara
Baba Tumne Diya Sahara

Shyam Salone Murli Wale Khatu Ke Raja
Baant Dekhte Nain Thak Gaye Neele Chadh Aaja
Yaad Sataye Baba Teri Jee Naa Laage Ghar Mein
Binny Tera Daas Hai Baba Aa Gaya Tere Dar Pe
Baba Neele Ghode Wala, Hai Bhakto Ka Rakhwala
Bigdi Ko Banayega Mera Shyam Khatuwala
Haara Jab Jab Daas Tumhara
Baba Tumne Diya Sahara

